
Premamritarasayanastotram

ಪ್ರೇಮಾಮೃತರಸಾಯನಸ್ತೋತ್ರಂ

ಪ್ರೇಮಾವತಾರಶ್ರೀಮನ್ಮಹಾಪ್ರಭುಕೃಷ್ಣಚೈತನ್ಯದೇವ
ಮುಖಪದ್ಮವಿನಿರ್ಗತಂ
ಏಕದಾ ಕೃಷ್ಣವಿರಹಾದ್ಧ್ಯಾಯಂತೀ ಪ್ರಿಯಸಂಗಮಂ .

ಮನೋಬಾಷ್ಪನಿರಾಸಾಯ ಜಲ್ಪತೀದಂ ಮುಹುರ್ಮುಹುಃ .. 1..
ಕೃಷ್ಣಃ ಕೃಷ್ಣೇಂದುರಾನಂದೋ ಗೋವಿಂದೋ ಗೋಕುಲೋತ್ಸವಃ .
ಗೋಪಾಲೋ ಗೋಪಗೋಪೀಶೋ ವಲ್ಲವೇಂದ್ರೋ ವ್ರಜೇಶ್ವರಃ .. 2..
ಪ್ರತ್ಯಹಂ ನೂತನತರಸ್ತರುಣಾನಂದವಿಗ್ರಹಃ .
ಆನಂದೈಕಸುಖಸ್ವಾಮೀ ಸಂತೋಷಾಕ್ಷಯಕೋಷಭೂಃ .. 3..
ಆಭೀರಾಭಿನವಾನಂದಃ ಪರಮಾನಂದಕಂದಲಃ .
ವೃಂದಾವನಕಲಾನಾಥೋ ವ್ರಜಾನಂಗನವಾಂಕುರಃ .. 4..ವ್ರಜಾನಂದ
ನಯನಾನಂದಕುಸುಮೋ ವ್ರಜಭಾಗ್ಯಫಲೋದಯಃ .
ಪ್ರತಿಕ್ಷಣಾತಿಸುಖದೋಮೋಹನೋ ಮಧುರದ್ಯುತಿಃ .. 5..
ಸುಧಾನಿರ್ಯಾಸನಿಚಯಃ ಸುಂದರಃ ಶೀತಲಾಕೃತಿಃ . ಶ್ಯಾಮಲಾಕೃತಿಃ
ನವಯೌವನಸಂಭಿನ್ನಶ್ಯಾಮಾಮೃತರಸಾರ್ಣವಃ .. 6..
ಇಂದ್ರನೀಲಮಣಿಸ್ವಚ್ಛೋ ದಲಿತಾಂಜನಚಿಕ್ಕಣಃ .
ಇಂದೀವರಸುಖಸ್ಪರ್ಶೋ ನೀರದಸ್ನಿಗ್ಧಸುಂದರಃ .. 7..
ಕರ್ಪೂರಾಗರುಕಸ್ತೂರೀಕುಂಕುಮಾಕ್ತಾಂಗಧೂಸರಃ .
ಸುಕುಂಚಿತಕಚಗ್ರಸ್ತೋಲ್ಲಸಚ್ಚಾರುಶಿಖಂಡಕಃ .. 8..
ಮತ್ತಾಲಿವಿಭ್ರಮತ್ಪಾರಿಜಾತಪುಷ್ಪಾವತಂಸಕಃ .ಮತ್ತಾಲಿವಿಲಸತ್
ಆನನೇಂದುಜಿತಾನಂತಪೂರ್ಣಶಾರದಚಂದ್ರಮಾಃ .. 9..
ಶ್ರೀಮಲ್ಲಲಾಟಪಾಟೀರತಿಲಕಾಲಕರಂಜಿತಃ .
ಲೀಲೋನ್ನತಭ್ರೂವಿಲಾಸೋ ಮದಾಲಸವಿಲೋಚನಃ .. 10..
ಆಕರ್ಣಾರಕ್ತಸೌಂದರ್ಯಲಹರೀದೃಷ್ಟಿಮಂಥರಃ .
ಘೂರ್ಣಾಯಮಾನನಯನಃ ಸಾಚೀಕ್ಷಣವಿಚಕ್ಷಣಃ .. 11..
ಅಪಾಂಗೇಂಗಿತಸೌಭಾಗ್ಯತರಲೀಕೃತಚೇತನಃ .
ಈಷನ್ಮುದ್ರಿತಲೋಲಾಕ್ಷಃ ಸುನಾಸಾಪುಟಸುಂದರಃ .. 12..

ಗಂಡಪ್ರಾಂತೋಲ್ಲಸತ್ಕರ್ಣಮಕರಾಕೃತಿಕುಂಡಲಃ .
ಪ್ರಸನ್ನಾನಂದವದನೋ ಜಗದಾಹ್ಲಾದಕಾನನಃ .. 13..ಜಗದಾಹ್ಲಾದಕಾರಕಃ
ಸುಸ್ಮೇರಾಧೃತಲಾವಣ್ಯಪ್ರಕಾಶೀಕೃತದಿಙ್ಮುಖಃ .ಧೃತಸೌಂದರ್ಯ
ಸಿಂದೂರಾರುಣಸುಸ್ನಿಗ್ಧಮಾಣಿಕ್ಯದಶನಚ್ಛದಃ .. 14..
ಪೀಯೂಷಾಧಿಕಮಾಧ್ವೀಕಸೂಕ್ತಃ ಶ್ರುತಿರಸಾಯನಃ .ಸೂಕ್ತಿ
ತ್ರಿಭಂಗಲಲಿತಸ್ತಿರ್ಯಗ್ಗ್ರೀವಸ್ತ್ರೈಲೋಕ್ಯಮೋಹನಃ .. 15..
ಕುಂಚಿತಾಧರಸಂಸಿಕ್ತಕೂಜದ್ವೇಣುವಿನೋದವಾನ್ .ಸಾಸಕ್ತಕೂಜ
ಕಂಕಣಾಂಗದಕೇಯೂರಮುದ್ರಿಕಾದಿಲಸದ್ಭುಜಃ .. 16..ಮುದ್ರಿಕಾವಿಲಸದ್
ಸ್ವರ್ಣಸೂತ್ರಸುವಿನ್ಯಸ್ತಕೌಸ್ತುಭಾಮುಕ್ತಕಂಧರಃ .
ಮುಕ್ತಾಹಾರೋಲ್ಲಸದ್ವಕ್ಷಃ ಸ್ಫುರಚ್ಛ್ರೀವತ್ಸಲಾಂಛನಃ .. 17..
ಆಪೀನಹೃದಯೋ ನೀಪಮಾಲ್ಯವಾನ್ ಬಂಧುರೋದರಃ .
ಸಂವೀತಪೀತವಸನೋ ರಶನಾವಿಲಸತ್ಕಟಿಃ .. 18..
ಅಂತರೀಯಘಟೀಬಂಧಪ್ರಪದಾಂದೋಲಿತಾಂಚಲಃ .
ಅರವಿಂದಪದದ್ವಂದ್ವಕಲಕ್ವಣಿತನೂಪುರಃ .. 19.. ಕ್ವಣತ್ಕಾರಿತನೂಪುರಃ
ಬಂಧೂಕಾರುಣಮಾಧುರ್ಯಸುಕುಮಾರಪದಾಂಬುಜಃ .ಪಲ್ಲವಾರುಣ
ನಖಚಂದ್ರಜಿತಾಶೇಷದರ್ಪಣೇಂದುಮಣಿಪ್ರಭಃ .. 20..
ಧ್ವಜವಜ್ರಾಂಕುಶಾಂಭೋಜರಾಜಚ್ಚರಣಪಲ್ಲವಃ .
ತ್ರೈಲೋಕ್ಯಾದ್ಭುತಸೌಂದರ್ಯಪರಿಪಾಕಮನೋಹರಃ .. 21..
ಸಾಕ್ಷಾತ್ಕೇಲಿಕಲಾಮೂರ್ತಿಃ ಪರಿಹಾಸರಸಾರ್ಣವಃ .
ಯಮುನೋಪವನಶ್ರೇಣೀವಿಹಾರೀ ವ್ರಜನಾಗರಃ .. 22.. ಶ್ರೇಣೀವಿಲಾಸೇ
ಗೋಪಾಂಗನಾಜನಾಸಕ್ತೋ ವೃಂದಾರಣ್ಯಪುರಂದರಃ .
ಆಭೀರನಾಗರೀಪ್ರಾಣನಾಯಕಃ ಕಾಮಶೇಖರಃ .. 23..
ಯಮುನಾನಾವಿಕೋ ಗೋಪೀಪಾರಾವಾರಕೃತೋದ್ಯಮಃ .
ರಾಧಾವರುಂಧನರತಃ ಕದಂಬವನಮಂದಿರಃ .. 24.. ರಾಧಾವರೋಧನ
ವ್ರಜಯೋಷಿತ್ಸದಾಹೃದ್ಯೋ ಗೋಪೀಲೋಚನತಾರಕಃ .
ಜೀವನಾನಂದರಸಿಕಃ ಪೂರ್ಣಾನಂದಕುತೂಹಲಃ .. 25..ಯಮುನಾನಂದ
ಗೋಪಿಕಾಕುಚಕಸ್ತೂರೀಪಂಕಿಲಃ ಕೇಲಿಲಾಲಸಃ .
ಅಲಕ್ಷಿತಕುಟೀರಸ್ಥೋ ರಾಧಾಸರ್ವಸ್ವಸಂಪುಟಃ .. 26..
ವಲ್ಲವೀವದನಾಂಭೋಜಮಧುಮತ್ತಮಧುವ್ರತಃ .
ನಿಗೂಢರಸವಿದ್ಗೋಪೀಚಿತ್ತಾಹ್ಲಾದಕಕಾನನಃ .. 27..ಚಿತ್ತಾಹ್ಲಾದಕಲಾನಿಧಿಃ
ಕಾಲಿಂದೀಪುಲಿನಾನಂದೀ ಕ್ರೀಡಾತಾಂಡವಪಂಡಿತಃ .
ಆಭೀರಿಕಾನವಾನಂಗರಂಗಭೂಮಿಸುಧಾಕರಃ .. 28..ಜನಾನಂಗ

ವಿದಗ್ಧಗೋಪವನಿತಾಚಿತ್ತಾಕೂತವಿನೋದಕೃತ್ .

ನಾನೋಪಾಯನಪಾಣಿಸ್ಥಗೋಪನಾರೀಗಣಾವೃತಃ .. 29..
ವಾಂಛಾಕಲ್ಪತರುಃ ಕಾಮಕಲಾರಸಶಿರೋಮಣಿಃ .
ಕಂದರ್ಪಕೋಟಿಲಾವಣ್ಯಃ ಕೋಟೀಂದುಲಲಿತದ್ಯುತಿಃ .. 30..
ಜಗತ್ತ್ರಯಮನೋಮೋಹಕರೋ ಮನ್ಮಥಮನ್ಮಥಃ .
ಗೋಪಸೀಮಂತಿನೀಶಶ್ವದ್ಭಾವಾಪೇಕ್ಷಾಪರಾಯಣಃ .. 31..
ನವೀನಮಧುರಸ್ನೇಹಃ ಪ್ರೇಯಸೀಪ್ರೇಮಸಂಚಯಃ .
ಗೋಪೀಮನೋರಥಾಕ್ರಾಂತೋ ನಾಟ್ಯಲೀಲಾವಿಶಾರದಃ .. 32..
ಪ್ರತ್ಯಂಗರಭಸಾವೇಶಪ್ರಮದಾಪ್ರಾಣವಲ್ಲಭಃ .
ರಾಸೋಲ್ಲಾಸಮದೋನ್ಮತ್ತೋ ರಾಧಿಕಾರತಿಲಂಪಟಃ .. 33..
ಖೇಲಾಲೀಲಾಪರಿಶ್ರಾಂತಃ ಸ್ವೇದಾಂಕುರಚಿತಾನನಃ .ಹೇಲಾಲೀಲಾ
ಗೋಪಿಕಾಂಕಾಲಸಃ ಶ್ರೀಮಾನ್ಮಲಯಾನಿಲಸೇವಿತಃ .. 34..
(ಸಕೃತ್ಪ್ರಪನ್ನಜನತಾಸಂರಕ್ಷಣಧುರಂಧರಃ .
ಸುಪ್ರಸನ್ನೇ ವಾಸುದೇವೋ ಗೋಪಿಕಾಜನವಲ್ಲಭಃ ..)
ಇತ್ಯೇವಂ ಪ್ರಾಣನಾಥಸ್ಯ ಪ್ರೇಮಾಮೃತರಸಾಯನಂ .

ಯಃ ಪಠೇಚ್ಛರಾವಯೇದ್ ವಾಪಿ ಸ ಪ್ರೇಮ್ಣಿ ಪ್ರಮಿಲೇದ್ ಧ್ರುವಂ .. 35..

ಇತಿ ಶ್ರೀವಲ್ಲಭಾಚಾರ್ಯವಿರಚಿತಂ ಕೃಷ್ಣಪ್ರೇಮಾಮೃತರಸಾಯನಸ್ತೋತ್ರಂ
ಸಂಪೂರ್ಣಂ .

